kaskihtayani

kaskihtayani, nikah-nikamostén askiy
ékosi e-pthtikweyahotek kitonihk isi
ati-yasipayin kikohtaskwahk
ta-miyimawihtahk oskanikamik

ita ka-wasakaskikaték kiteh

ékota ka-ayak iyinisiwin
é-kiskinwahamakeécik nikéhte-ayimak.

kaskihtayani, kikah-sakihkwenitin
ta-ohtiskawiskwénitan pisimohk itéhké
é-pakitinamatan ka-moscastahk
ta-kasthamakoyan kiwisakitehéwin
kisikwéyaséwinihk ohci.

kaskihtayani, nikah-ah-asowahén sipiya
ta-kiskinohtahitan sapo

ité ka-pikiséyakamak ekwa ka-mamahkahahk
asiniwi-tahkoskéwinihk

wahyaw ta-asokamehtahitan.

kiki-nakiskatonaw kiyanaw,
ahcahkwak ota é-witapimitoyahk.
sisikwac kiki-wapamitonaw,
é-nakatawapahtoyahk

é-tastapi-miyaskatoyahk.

kitaskiy niki-pétamakon wisakitehéwin,
kostamowin ékwa yakwaméyihtamowin,

ékwa ki-pétamakowak nitayisiyinimak
wawaneéyihtamowin ékwa kakwatakeyihtamowin.
nitaskiy pimatan

kiskisiwinihk,

nohkomipanak ékwa nimosomipanak
é-papamakocihkik ciki ité e-ayawak.

keyapic maka, ota eé-ayayahk

tanisi é-ki-itahkamikahki kiki-ohci-mamawinitonaw
kikihc-aniskotapaninawak

é-nahinihcik sipa kisitinahk.

pa-peéhowak ta-wrthkohtocik

ité ka-ayak iyinisiwin.



nitakawatén miyo-wicéhtowin

ité ka-ayamakahki moswa ohtawakaya,
ayakaski-kisikwa kihew oskisikohk,
nanatonikéwi-wapakosis opahpisiwin,
ta-pihkohikoyahk

maskitéhéwinihk ohci.

nika-itwan anima ka-ki-itwecik nikihc-aniskotapanak:
“tawaw”.

